
Aire eta boz emaile: Thomas Ospital

2. Gorets dezagun, herriek,
Jainkoa, gure Jauna;

aipa dezagun kantari,
erakuts esker ona.

3. Eskerrak gure Jaunari,
denentzat ona baita,
harek daukun maitasuna
beti-betikoa da.

4. Bihotz oneko direnek
pozez bezate kanta:
Jainkoaren maitasuna
zinez betikoa da.

5. Bazkoa dugu ospatzen,
piztu da Artzain ona,
ardiengatik bizia

eskaini zuen Jauna.

6. Ez naiz hilen, biziko naiz,
kartsutasunez nago
Jaunaren harrigarriak
munduan kondatzeko.

7. Bai, idek eni ateak
garaitzaile sartzeko,
Jainko Jaunari dizkiot
nik eskerrak emango.

8. Beneikatua Jainkoak
guganat igorria,
hura baita gure Jauna,
denen argi bizia.

Salbatore:

9. Aintzatsu igan da Jesus,
berpizturik zerura;
etorriko da berriro;

badu gutaz ardura.

Mendekoste:

10. Zatoz, biziberritu gu,
Izpiritu Saindua,

pitz gure baitan indartsu
zeure maitasun- sua.




